
 

ᑐᓴᒐᒃᓴᖅ 
ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᐅᓇᓕᕐᓂᑦ ᐄᔫ ᐃᔅᑎᒥᐅᑕᑦ 

(ᑯᐸᐃᒃ): ᐱᙳᖅᑎᑦᓯᓂᖅ ᐱᓪᓚᕆᖕᓂᐊᕐᓂᕋᒐᐅᖃᑦᑖᖅᓯᒪᔪᓂᑦ 
 

ᓯᓵᓯᐱ, ᑯᐸᐃᒃ, ᔪᓚᐃ 7, 2010 – ᐅᐱᓐᓇᖅᑐᖅ ᓴᒃ ᔅᑐᕌ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ ᐊᒻᒪ 
ᒐᔭᒪᑐᖃᒃᑯᓐᓄᑦ ᐅᖃᖅᑎᒋᔭᐅᔪᖅ ᐊᓪᓚᙳᐊᕐᓄᑦ ᐊᒻᒪ ᐊᑎᓕᐅᖅᓯᒪᙱᑐᕐᓄᑦ ᐊᓪᓚᓄᑦ, ᑖᒃᑐ ᒫᑎᐅ ᑰᓐ 
ᑲᒻ, ᐊᖓᔪᕐᖄᒻᒪᕆᒃ ᐅᓇᓖᑦ ᑲᑎᒪᔨᒻᒪᕆᖏᓐᓄᑦ (ᐄᔫ ᐃᔅᑎ), ᐊᒻᒪ ᐅᐱᓐᓇᖅᑐᖅ ᐄᕙ ᐋᕆᐊᒃ, ᓄᓇᕗᒻᒧᑦ 
ᓯᕗᓕᖅᑎ, ᐅᓪᓗᒥ ᐊᑎᓕᐅᖅᑐᑦ ᐅᕙᙵᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ. 
 
ᐊᖏᖃᑎᒌᒍᑎ ᑐᓂᓯᔪᖅ ᓇᓗᓇᕆᓂᕐᒥᑦ ᐱᔾᔪᑎᓕᖕᒥᑦ ᓇᖕᒥᓂᖃᕐᓂᕐᒥᑦ ᐊᒻᒪ ᐊᑐᕐᓂᕐᒥᑦ ᓄᓇᓂᑦ ᐊᒻᒪ 
ᓄᓇᒦᙶᖅᑐᓂᑦ ᐊᑐᒐᒃᓴᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ, ᓇᓕᕐᖄᕇᓕᖅᑎᑦᓯᓪᓗᓂ ᐱᔪᓐᓇᐅᑎᖏᓐᓂᑦ 
ᑯᐸᐃᒃ ᐅᓇᓕᒋᑦ ᐊᒻᒪ ᓄᓇᖃᕐᖄᖅᓯᒪᙱᑦᑐᑦ ᑲᓇᑕᒥᑦ. ᐊᖏᖃᑎᒌᒍᑎ ᐋᕐᕿᒃᑎᑦᓯᔪᖅ ᑲᒪᒋᔭᐅᓇᓱᒃᑐᓂᑦ 
ᑕᐃᒪᙵᑦ ᓯᕿᓂᕐᒥᐅᑦ ᐊᒻᒪ ᑯᐸᐃᒃ ᑕᕐᖃᖓᓂᑦ ᐊᖏᖃᑎᒌᒍᑎ 1975-ᒥᑦ, ᐊᓇᓖᑦ 
ᐊᑎᓕᐅᖅᑎᐅᖃᑕᐅᓪᓗᑎᑦ. 
 
“ᑖᓐᓇ ᐊᖏᖃᑎᒌᒍᑎ ᐱᓪᓚᕆᑎᑦᓯᓂᐊᖅᑐᖅ ᐃᓇᓖᑦ ᓇᔪᕈᖕᓇᕐᓂᖏᓐᓂᑦ ᑲᔪᓯᔪᓐᓇᕐᓗᑎᑦ ᐊᒻᒪ 
ᐊᑐᕐᓗᑎᑦ ᐃᒫᓂᑦ ᐃᓕᕐᖁᓯᕆᔭᖏᑎᒍᑦ. ᐱᕙᓪᓕᐊᔪᖃᓕᕐᓂᖅᐸᑦ ᐃᒫᓂᑦ, ᐅᓇᓖᑦ ᓂᓪᓕᕈᓐᓇᕐᓂᐊᖅᑐᑦ 
ᖃᓄᖅ ᑲᔪᓯᔪᖕᓇᕐᒪᖔᑦ ᐊᒻᒪ ᖃᓄᖅ ᓴᓗᒻᒪᖅᓴᐃᓂᕐᒥᑦ ᐊᒻᒪ ᐊᑭᓕᐅᑎᒃᓴᐅᓂᐅᓂᐊᖅᑐᑦ 
ᐃᓱᒪᓕᐅᕈᑕᐅᖕᒪᖔᑖ. ᑕᐃᒪᒃᑲᓐᓂᖅ, ᐅᓇᓖᑦ ᒥᑭᒋᐊᖅᑎᑦ ᑲᑐᔾᔨᖃᑎᒌᖏᑦ ᐃᓚᐅᓂᐊᖅᑐᑦ ᖃᐅᔨᓴᕐᓂᕐᒥᑦ 
ᐱᓕᕆᐊᖑᓂᐊᖅᑐᒥᑦ ᐃᒫᑦ ᐊᒻᒪ ᒪᓕᒃᑕᐅᔭᕆᐊᖃᖅᑐᓂᑦ ᑐᑭᒧᐊᒍᑕᐅᔪᓂᑦ ᐆᒪᔪᕐᓂᐊᕐᓂᕐᒧᑦ ᐊᒻᒪ 
ᐸᐸᑦᓯᓂᕐᒧᑦ,” ᐅᖃᖅᑐᖅ ᐊᖓᔪᕐᖄᒻᒪᕆᒃ ᑖᒃᑐ ᒫᑎᐅ ᑰᓐ ᑲᒻ. 
 
“ᑕᒡᕘᓇ ᐊᖏᖃᑎᒌᒍᑎᒃᑯᑦ, ᐃᓇᓖᑦ ᐄᔫ ᐃᔅᑎᒥᐅᑕᑦ ᐊᐅᓚᑦᓯᔪᖕᓇᕐᓂᖅᓴᐅᔪᖕᓇᖅᓯᔪᑦ 
ᖃᓄᐃᓕᖓᓂᐊᕐᓂᖏᓐᓂᑦ ᐊᒻᒪ ᐃᑲᔪᕐᓂᕐᒥᑦ ᖃᓄᐃᙱᑦᓯᐊᖅᑐᓂᑦ ᐊᒻᒪ ᑲᔪᓯᔪᓐᓇᖅᑎᑦᓯᑦᓯᐊᕐᓂᕐᒥᑦ 
ᐅᓇᓖᑦ ᓄᓇᓕᖏᓐᓂᑦ,” ᐅᖃᖅᑐᖅ ᒥᓂᕐᑕ ᔅᑐᕌ. “ᑕᑯᑎᑦᓯᖕᒥᔪᖅ ᒐᕙᒪᑦᑕ ᐱᔪᒪᓂᕆᔭᖓᓂᑦ 
ᐋᕐᕿᒃᓱᐃᓂᕐᒥᑦ ᓄᓇᑖᕐᓂᕐᒧᑦ ᑲᒪᒋᔭᐅᔭᕆᐊᖃᖅᑐᓂᑦ ᐱᕚᓪᓕᕐᓇᖅᑐᒃᑯᑦ ᐊᐃᕙᖃᑎᒌᖕᓂᒃᑯᑦ 
ᐃᕐᖃᖅᑐᐃᕕᑎᒎᙱᙶᕐᓗᓂ.” 

“ᑭᒡᒐᖅᑐᕐᓗᒋᑦ ᓄᓇᕗᒻᒥᐅᑕᑦ, ᖁᕕᐊᓲᑎᒋᕙᒃᑲ ᐅᓇᓖᑦ ᐊᒻᒪ ᑲᓇᑕᐅᑉ ᐱᔭᕇᕐᓂᖏᓐᓂᑦ ᑕᒡᕙᙵᑦ 
ᐊᑲᐅᑦᓯᐊᖅᑐᒥᑦ ᐊᖏᖃᑎᒌᒍᑎᒥᑦ. ᐋᕐᕿᒃᓱᐃᓂᖅ ᐊᑯᓂ ᐊᑐᖅᑐᒃᓴᓂᑦ ᐊᖏᖃᑎᒌᒍᑎᓂᑦ ᑖᓐᓇᐅᔪᑐᑦ 
ᐱᒻᒪᕆᐊᓘᔪᖅ ᓄᓇᖃᕐᖄᖅᓯᒪᔪᑦ ᓯᕗᓂᒃᓴᖏᓐᓄᑦ ᑲᓇᑕᒥᑦ. ᓂᕆᐅᒃᑐᒍᑦ ᐱᓕᕆᖃᑎᖃᕐᓂᕐᒥᑦ ᐅᓇᓕᕐᓂᑦ 
ᐄᔫ ᐃᔅᑎᒥᐅᑕᕐᓂᑦ ᐊᐅᓚᑦᓯᓂᕐᒥᑦ ᐊᒥᕐᖃᖃᑎᒋᔭᑦᑎᓐᓂᑦ ᐊᑐᒐᒃᓴᓂᑦ ᐊᒻᒪ ᐊᑐᓕᖅᑎᑦᓯᓂᕐᒥᑦ ᑕᒡᕙᙵᑦ 
ᓄᓇᑖᕐᓂᕐᒥᑦ ᐊᖏᖃᑎᒌᒍᑎᒥᑦ,” ᐅᖃᖅᑐᖅ ᓯᕗᓕᖅᑎ ᐄᕙ ᐋᕆᐊᒃ. 

ᐊᖏᖃᑎᒌᒍᑎ ᐊᑐᖅᓱᓂ ᐃᒻᒪᖄ 61,270 ᐃᖅᑐᐊᖅᑐᑦ ᑭᓛᒥᑕᓂᑦ ᑯᐸᐃᒃ ᓯᒡᔭᖓᓂ ᓯᕿᓂᕐᒥᐅᓂ ᐊᒻᒪ 
ᑕᓯᐅᔭᕐᔪᐊᑉ ᓂᒡᒋᖓᓂ. ᐊᖏᖃᑎᒌᒍᑎ ᐋᕐᕿᒃᓯᔪᖅ ᐱᔪᓐᓇᐅᑎᓂᑦ ᓄᓇᒥᑦ ᐊᒻᒪ ᓄᓇᒥᙶᖅᑐᓂᑦ 
ᐊᑐᒐᒃᓴᓂᑦ, ᐃᓚᒋᔭᐅᓪᓗᑎᒃ ᑲᓇᑕᐅᑉ ᐊᒻᒪ ᐅᓇᓖᑦ ᐱᒋᔭᖏᑦ, ᕿᑭᖅᑕᓂᑦ ᐊᒻᒪ ᐃᒪᕐᓂᑦ ᑕᐃᑲᓃᑦᑐᓂᑦ. 
ᕿᑭᖅᑕᐅᔪᑦ ᑕᐃᑲᓂ ᐃᒻᒪᖄ 1,650 ᐃᖅᑐᐊᖅᑐᑦ ᑭᓛᒥᑕᐅᔪᑦ ᓄᓇᐅᓂᖓ ᑕᐅᑐᒡᓗᒍ, 1,050 
ᐃᖅᑐᐊᖅᑐᑦ ᑭᓛᒥᑕᑦ ᖃᓂᒋᔭᖓᓂ ᓇᖕᒥᓂᕆᔭᐅᓂᐊᖅᑐᑦ ᐃᕐᕿᓕᕐᓄᑦ, ᐃᓚᒋᔭᐅᓗᑎᑦ ᐱᔪᓐᓇᐅᑎᑦ 
ᓄᓇᒥᑦ ᐊᒻᒪ ᓄᓇᐅᑉ ᐊᑖᓂᑦ. ᕿᑭᖅᑕᐅᔪᑦ ᑕᓯᐅᔭᕐᔪᐊᕐᒥᑦ  ᐊᖏᓂᖃᖅᑐᑦ ᖃᓂᒋᔭᖓᓂ 400 
ᐃᖅᑐᐊᖅᑐᑦ ᑭᓛᒥᑕᑦ ᓇᖕᒥᓂᕆᔭᐅᖃᑕᐅᓂᐊᖅᑐᑦ ᐃᓄᖕᓄᑦ ᓄᓇᕕᖕᒥᐅᑕᕐᓄᑦ. ᒐᕙᒪᑐᖃᒃᑯᑦ 
ᓇᖕᒥᓂᖃᖅᑐᐃᓇᕐᓂᐊᖅᑐᑦ ᐃᓚᖏᓐᓂᑦ ᕿᑭᖅᑕᓂᑦ ᐊᖏᓂᖃᖅᑐᑦ ᑲᑎᓪᓗᒋᑦ ᖃᓂᒋᔭᖓᓂᑦ 200 
ᐃᖅᑐᐊᖅᑐᑦ ᑭᓛᒥᑕᑦ ᓄᓇᐅᓂᖏᑦ.  
 
ᑲᓇᑕ ᓇᖕᒥᓂᖃᖅᑐᐃᓇᕐᓂᐊᕐᒥᑦᔪᖅ ᐊᐅᓚᑦᓯᔪᖕᓇᕐᓂᕐᒥᑦ ᐃᒪᐅᔪᓂᑦ ᐊᒻᒪ ᓇᖕᒥᓂᖃᕐᓂᕐᒥᑦ ᐃᒪᐅᑉ 
ᐊᓗᐊᓂᑦ. 
 
ᐊᖏᖃᑎᒌᒍᑎ ᓇᓗᓇᐃᖅᓯᔪᖅ ᐱᖓᓱᓂᑦ ᐊᐅᓚᑦᓯᔨᐊᖃᑎᒌᖕᓂᐊᖅᑐᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ 
ᑭᒡᒐᖅᑐᖅᑎᖃᕐᓂᐊᖅᓱᓂ ᐅᓇᓕᕐᓂᑦ, ᑲᓇᑕᒥᑦ ᐊᒻᒪ ᓄᓇᕗᒻᒥᑦ. ᑖᒃᑯᐊ ᐄᔫ ᐃᒪᐃᑦ ᖃᓂᒋᔭᖏᓐᓂᑦ 
ᐸᕐᓇᖕᓂᕐᒧᑦ ᑲᒥᓴᓇᐅᔪᑦ, ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᒻᒪ ᐄᔫ ᐃᒪᐃᑦ 
ᖃᓂᒋᔭᖏᓐᓂᑦ ᐊᒃᑐᖅᑕᐅᓂᕐᒥᑦ ᖃᐅᔨᓴᖅᑎᑦ ᑲᑎᒪᔩᑦ. 
 
ᒐᕙᒪᑐᖃᒃᑯᑦ ᑐᓂᓯᓂᐊᖅᑐᑦ ᐊᑭᑐᔫᑎᓄᑦ ᑮᓇᐅᔭᓂᑦ ᓅᑦᓯᓂᕐᒥ ᐅᓇᓕᕐᒧᑦ $50 ᒥᓕᔭᓐᓂᑦ 
ᐊᑭᓕᖅᑕᐅᓂᐊᖅᓱᓂ ᐅᑭᐅᑦ 9 ᐃᓗᐊᓂᑦ ᐊᒻᒪ ᐊᑐᓕᖅᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᕐᒥᑦ $5 ᒥᓕᔭᓐᓂᑦ 
ᐊᑐᓕᖅᑕᐅᓕᕈᓂ ᐊᖏᖃᑎᒌᒍᑎ. 
 
ᑲᑎᒪᔨᕐᔪᐊᖏᑦ ᐅᓇᓖᑦ (ᐄᔫ ᐃᔅᑎ) ᑭᒡᒐᖅᑐᖅᑐᑦ ᐃᒻᒪᖄ 16,000 ᐅᓇᓕᕐᓂᑦ ᑯᐸᐃᖕᒥᑦ. ᒫᔾᔨ 2010-ᒥᑦ, 
ᐱᔭᕇᕋᒥ ᓄᓇᓕᖕᓂᑦ ᖃᐅᔨᒋᐊᕐᓂᐅᔪᑦ, ᐊᖏᕐᓂᕐᒧᑦ ᓂᕈᐊᕐᓂᖅᑕᖃᓚᐅᖅᑐᖅ 9-ᓂᑦ ᐅᓇᓖᑦ 
ᓄᓇᓕᖏᓐᓂᑦ ᑯᐸᐃᒃ ᐅᐊᖕᓇᖓᓂᑦ ᐅᓄᕐᓂᖅᓴᐃᑦ ᐅᓇᓖᑦ ᐊᖏᕐᕋᖏᓐᓂᑦ. ᐃᒻᒪᖄ 70 ᐳᓴᓐ 
ᓂᕈᐊᕈᖕᓇᖅᑐᓕᒫᑦᓂᑦ ᐅᓇᓖᑦ ᐃᑲᔪᖅᑐᓚᐅᖅᑐᑦ ᐊᖏᖃᑎᒌᒍᑎᒥᑦ. ᑕᐃᒃᑯᓇᙵᑦ ᓂᕈᐊᓚᐅᖅᑐᓂᑦ, 95 
ᐳᓴᓐ ᓂᕈᐊᓚᐅᖅᑐᑦ ᐊᖏᖃᑎᖃᓚᐅᖅᑐᑦ ᐃᖏᖃᑎᒌᒍᑎᒥᑦ.  

ᑐᑭᓯᒋᐊᒃᑲᓐᓂᕈᐊᕈᕕᑦ, ᖃᐅᔨᒋᐊᕐᕕᒋᓗᒍ: 
ᒥᓂᔅᑕᐅᕐ ᑎᑎᕋᕐᕕᖓ     ᐸᕋᐅᔭᑦ ᑯᕋᐃᒃ 
ᑎᑎᕋᕐᕕᖓ ᐅᐱᓐᓇᖅᑑᑉ ᓴᒃ ᔅᑐᕌ    ᑐᑭᒧᐊᒃᑎᑦᓯᔨ ᒐᕙᒪᑐᖃᓕᕆᔨᓂᑦ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ    ᑲᑎᒪᔨᕐᔪᐊᖏᑦ ᐅᓇᓖᑦ 
819-997-0002      613-724-1097 
 
ᐃᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ 
ᓯᕗᓕᖅᑎᐅᑉ ᑎᑎᕋᕐᕕᖓ 
867-975-5059 
 

ᐱᕙᖕᓂᐊᖅᐸᑎᑦ ᐱᕙᓪᓕᐊᔪᓕᒫᑎᑦ ᐊᒻᒪ ᐱᕙᓪᓕᐊᔪᓂᑦ ᓄᑖᙳᖅᑎᖅᐸᓪᓕᐊᔪᑦ ᑕᒡᕙᑐᐃᓐᓇᖅ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕝᕙᓘᓐᓃᑦ ᐊᑎᓕᐅᕈᒪᒍᕕᑦ ᐱᕙᓪᓕᐊᔪᓕᕆᕝᕕᑦᑎᓐᓄᑦ, ᐅᕗᙵᕐᓗᑎᑦ: 

